
Mjetet dhe procedurat terapeutike dhe agjérimi

Falénderimi i takon Allahut dhe méshira e bekimi qofshin pér
até q¢€ nuk ka pejgamber pas tij:

E kam shikuar librin "Gjérat bashkékohore qé e prishin
agjérimin” t¢ Dr. Ahmed b. Muhamed el-Halil - Allahu e ruajt -
dhe e kam paré si njé libér té€ dobishém, ku ka mbledhur disa
céshtje mjekésore bashkékohore, té cilat nuk dihen se e prishin
agjérimin apo jo. Duke pasur parasysh réndésiné e kétyre ¢éshtjeve
dhe pyetjeve té shumta rreth tyre, i kam pérmbledhur ato dhe i1
kam shtuar pak gjéra me shpresé qé Allahu t'iu bén dobi té
gjithéve.

E kéto ¢éshtje jané:

1. Inhalatori pér astmé: Dy dijetarét e shquar Ibén Bazi dhe
Uthejmini - Allahu 1 méshirofté - si dhe komisioni i pérhershém
pér Fetva ndajné mendimin se ai nuk e prishé agjérimin ngase,
inhalatori avullohet dhe nuk arrin deri né stomak, por arrin deri te
kanali i frymémarrjes (laringu). Até e krahasojné me shpélarjen e
gojés (gjaté abdesit) dhe sivakun (pastrimin e dhémbéve me

misvak).

2. Tabletat qé vendosen nén gjuhé pér mjekimin e disa
sémundjeve té zemrés, t¢ cilat nuk hyné né brendési té trupit,
atéheré kéto tableta nuk e prishin agjérimin.

3. Endoskopi' pér stomakun: Shumica e dijetaréve ndajné
mendimin se ai qé fut dicka né brendési té trupit e prish agjérimin

" Instrument qé shérben pér té shikuar né zgavrat e trupit

edhe nése nuk éshté ushqyes. Ibén Abbasi ka théné: "Agjérimi
prishet nga gjérat qé hyjné e jo nga ato gé dalin".”

Disa dijetaré té medhhebit Malikijj dhe Ibén Tejmijje kané
mendimin se nuk e prish agjérimin ajo qé hyn né stomak, nése nuk
éshté pije apo ushqim. Hoxha yné, Ibén Uthejmini — Allahu e
méshirofté - e ka zgjedhur mendimin se endoskopi nuk e prish
agiérimin pérve¢ nése vendoset me endoskop njé materie e
yndyrshme qé éshté ushqyese dhe e cila e lehtéson hyrjen e
endoskopit né t€. Me kété rast agjérimin e prish kjo materie e jo
futja e endoskopit, ngase nuk prish agjérimin ajo qé nuk éshté

ushqyese.

Gjithashtu, ky éshté edhe medhhebi i Hanefinjve té cilét
kushtézuan g€ ajo e cila hyn né brendi té trupit, t¢ mbetet né té e
téra, duke mos mbetur jashté di¢ prej saj. Pra, endoskopi nuk
mbetet né brendi té trupit 1 téri, madje dhe njé pjesé e tij mbetet
jashté.

4. Pikat e hundés: Dy dijetarét e shquar, Ibén Bazi dhe
Uthejmini - Allahu i méshirofté — kané mendimin se ato nuk e
prishin agjérimin por, Ibén Bazi e kushtézon prishjen e agjérimit:
nése e ndien shijen e saj né fyt, ndérsa Uthejmini e kushtézon qé
ato t€ arrijné deri né stomak, pér shkak té hadithit té transmetuar
nga Lekit b. Sabireh: "...dhe shpérlaje hundén miré (istinshak)
pérve¢, nése je agjérueshém"’ Ndérsa, dijetaré té tjeré
bashkékohoré konsiderojné qé ato nuk prishin agjérimin, ngase
nuk jané ushqime apo pije e as dicka té ngjashme me to dhe kjo
cka arrin éshté shumé mé pak sesa uji q¢ mbetet nga shpélarja e
gojés (gjaté abdesit).

> Transmeton Bejhekiu 4/261, e Neveviu dhe Ibén Haxheri e kané
konsideruar hasen

’ Transmeton Ebu Davudi (142) dhe Nesaiu (87) e Ibn Hibbani e
konsideron té vérteté.

5. Gazi i oksigjenit: nuk e prish agjérimin, ngase nuk éshté

ushqim, pije apo di¢ e ngjashme me to.

6. Inhalatori i hundés: ka normé té ngjashme me inhalatorin

pEr astme.
7. Anestezioni: 1 cili éshté disa llojesh:

* Anestezioni népérmjet hundés me njé materie nga gazi nuk e

prish agjérimin, ngase materia e gazté nuk éshté trupth.

e Anestezioni kinez (me gjilpéra) nuk e prish agjérimin pér

shkak t€ mos hyrjes sé asnjé gjéje né brendi té trupit.

* Anestezioni me injeksione: nése €shté anestezion lokal nuk e
prish agjérimin, pér shkak t€ mos hyrjes s€ asnjé gjéje né brendi té
trupit.

* Anestezioni i térésishém, dhe kétu jané dy ¢éshtje:
E para: Humbja e vetédijes:

- Nése e humbé vetédijen gjaté gjithé dités, shumica e dijetaréve
t¢ medhhebit Malikijj, Shafij dhe Hanbelijj kané mendimin se
agjérimi 1 tij prishet pér shkak té hadithit té transmetuar nga Ebu
Hurejre: "...e len ushqimin, pijen dhe kénagésité (seksuale) e
tij”*, e abstenimi i pérmendur né kété hadith i takon agjéruesit,

ndérsa ai g€ humbé vetédijen nuk mund té quhet agjérues.

- Nése humbja e vetédijes nuk zgjaté téré ditén, Imam Maliku
thoté qé€ agjérimi 1 tij prishet, ndérsa Shafiu dhe Ahmedi thoné se
nuk prishet dhe kjo éshté mé afér té vértetés, ngase nuk ka
argument pér prishjen e agjérimit té tij.

E Dyta: Nése shogérohet anestezioni me njé materie ushqyese
at€heré, prishet agjérimi edhe nése humbja e vetédijes nuk zgjaté

téré ditén.

* Transmeton Buhariu (1795)

8. Pikat e veshit: nése nuk gjendet ndonjé e ¢aré né timpan
apo nuk arrin di¢ né fyt agjérimi éshté 1 sakté por, nése e ndien

shijen e saj atéheré, prishet agjérimi te shumica e dijetaréve.

9. Losioni i veshit (1éng pér pastrim): Ai zakonisht pérmban
sasi t€ médha t€ ujit, e nése timpani éshté 1 caré dhe arrin di¢ né fyt
agjérimi 1 prishet, sipas shumicés sé dijetaréve por, nése nuk arrin

asgj€ né fyt, nuk prishet.

10. Pikat e syrit: Dy dijetarét e shquar Ibén Bazi dhe
Uthejmini — Allahu 1 méshirofté - e kané zgjedhur mendimin se
pikat e syrit nuk e prishin agjérimin ngase, syté nuk jané rrugé té
ushqimit dhe pijes. T€ njéjtin mendim e kané Hanefinjté dhe
Shafinjté pér kuhlin (bojé pér qepalla)

11. Injeksioni nén lékuror apo muskulor: nuk e prishin
agjérimin, ngase nuk éshté ushqim, pije apo di¢ ngjashém me to e
ky éshté mendimi i1 zgjedhur nga dy dijetarét e shquar Ibén Bazi
dhe Uthejmini — Allahu 1 méshirofté.

12. Injeksioni ushqyes (vitaminoz) né vena: konsiderohet
nga gjérat qé e prishin agjérimin, ngase éshté i ngjashém me
ushqgimin dhe pijen.

13. Kremat dhe fashat ngjitése: nuk e prishin agjérimin, ngase
nuk jané né kuptim té ushqimit dhe pijes.

14. Endoskopi i barkut: i cili futet népérmjet njé vrime té
vogeél nga sipérfagja e barkut pér ta eliminuar méshikézén e témthit
né ményré endoskopike (kolecistektomi) apo diagnostifikimit té
disa sémundjeve. Kjo ¢éshtje krahasohet me xhaife-n, e cila éshté
plagé né bark qé arrin deri né brendi té trupit. Dijetarét e
medhhebit Malikijj thoné se nuk e prish agjérimin, e kété e ka
zgjedhur edhe Shejhul-Islam Ibén Tejmije, ngase myslimanét
plagoseshin gjaté xhihadit dhe sikur nga plagét e tilla do t€ prishej

agjérimi, do t'u sqarohej atyre.

15. Dializa’: Hoxha yné, dijetari i shquar Ibén Bazi e ka
zgjedhur mendimin se kjo e prish agjérimin, ngase dializa e
furnizon trupin me gjak té pastér sikur edhe ndoshta e furnizon
me materie ushqyese, késhtu qé bashkohen dy prishés té agjérimit.

16. Losioni vaginal, hapat anal (supozitorét) dhe
endoskopi vaginal: Malikinjt¢ dhe Hanbelinjté thoné: Nése

gruaja pérdor pika né vaginén e saj, nuk 1 prishet agjérimi me kété.

17. Klizma: Shumica e dijetaréve nga katér medhhebet thoné
se nga klizma prishet agjérimi, ngase arrin deri né brendi té trupit
por, Ibén Tejmijje e ka zgjedhur mendimin, 1 cili éshté edhe
medhhebi i Dhabhirive: se ajo nuk e prish agjérimin ngase, nuk
ushqgen, por nxjerr até ¢ka éshté né trup, njélloj si purgativet qé
merren népérmjet nuhatjes. E kété e ka zgjedhur edhe dijetari i
shquar Ibén Uthejmini — Allahu e méshirofté, nése lénda e saj

éshté ilag e jo ushqyese.

18. Supozitorét: Dijetari i shquar Ibén Uthejmini e ka zgjedhur
mendimin se nuk e prish agjérimin, ngase pérmban materie ilaci e
nuk ka né té di¢ té léngét dhe nuk éshté ushqim, pije apo dic e

ngjashme me to.

19. Dhénia i gjakut: Krahasohet me hixhamen, e ata qé thoné
se hixhameja e prish agjérimin, t€ njéjtén e thoté edhe pér dhénien
e gjakut, dhe e kundérta. Dy dijetarét e shquar Ibén Bazi dhe
Uthejmini — Allahu i méshirofté, e kané zgjedhur mendimin se e

prish agjérimin.

20. Mostra e gjakut pér analiza: Nuk e prish agjérimin, ngase
éshté pak.

Falénderimi 1 takon vetém Allahut, Zotit té botéve dhe méshira e
bekimi gofshin pér Muhamedin, famifjen e tif dhe té gfithé shokét e
4.

> Pastrim i gjakut nga materiet ¢ démshme



